FUNDARGERÐ
Aðalstjórnarfundur haldinn í Tíbrá 4. október 2006 kl. 19:30.
Mættir:

Bergur, Þórir, Anna, Ragnhildur, Örn, Brynja, Þórdís, Hallur, Hermann og Helga Árný. Guðbjörg og Björgvin boðuðu forföll. Steinunn ekki mætt.
1.
Æfingagjöld
Rætt var um æfingagjöldin hjá deildunum og hvernig hægt væri að samræma þau þannig að innheimta yrði skilvirkari og auðveldari í framkvæmd. Samþykkt að skipa nefnd sem mun leggja fram tillögur. Í nefndinni verði gjaldkerar unglinga-ráða og deilda þar sem unglingaráð eru ekki. Örn mun stýra vinnu nefndarinnar.

2.
Samningur við Prentmet
Örn kynnti drög að samningi við Prentmet. Rætt var um skilti á aðalvelli og tengsl við tekjuöflun knattspyrnudeildar. Einnig skilti í íþróttahúsi Vallaskóla sem hand-knattleiksdeildin er með. Erni falið að útfæra nánar þannig að þessar deildir missi ekki þá tekjupósta sem þær hafa. Einnig var rædd skipting fjármuna sem samn-ingurinn felur í sér. Ákveðið að taka umræðuna áfram á næsta fundi.
3.
Samningur við Póstinn
Örn greindi frá því að verið væri að vinna að samningi við Póstinn um afslátt sem myndi gilda fyrir allar deildir félagsins.
4.
Ályktanir til bæjarráðs
- Örn kynnti rekstrarniðurstöðu 17. júní þar sem fram kom að félagið sé ekki að fá nægjanlega mikið greitt frá bænum miðað við vinnuframlag félagsins. Samþykkt að senda bænum niðurstöðurnar og biðja um að framlagið verði hækkað.
- Samþykkt ályktun þar sem bæjarráð er hvatt til að ljúka framkvæmdum við gervigrasvöllinn og að hann verði upphitaður í vetur.

- Samþykkt ályktun þar sem stjórn félagsins lýsir ánægju sinni með samþykkt ÍTÁ að hefja undirbúning að framkvæmdum við nýjan aðalvöll. Einnig að haft verði samráð við félagið þegar hönnun vallarins fer fram.
4.
Nýr rekstrarsamningur um íþróttavöllinn
Fram kom að búið er að óska eftir viðræðum við sveitarfélagið um áframhaldandi rekstur íþróttavallarins sem áfram verði á hendi aðalstjórnar í samræmi við sam-þykkt aðalstjórnarfundar frá 6. september. Hermann óskaði að fram kæmi að hann væri þessu ekki sammála og ítrekaði ósk knattspyrnudeildar um að koma að rekstri vallarins. Vildi hann að rekstur vallanna væri á hendi deildanna en húsið hjá aðal-stjórn.
5.
Önnur mál
- Heimasíða félagsins. Örn skýrði frá að verið væri að vinna að flutningi yfir til nýs hýsingaraðila. Í framhaldinu myndu deildirnar fá kennslu svo síðan verði sem virkust.
· Fundur með fulltrúum knattspyrnudeildar. Þórir skýrði frá fundi sem fram-kvæmdastjórn átti með fulltrúum deildarinnar. Þar voru kynntar hugmyndir deildarinnar um eflingu knattspyrnunnar á Selfossi.

Hermann sagði frá því að knattspyrnudeildin væri að vinna að eflingu knatt-spyrnunnar og lagði fram eftirfarandi bókun: 
Knattspyrnudeild Umf. Selfoss er að vinna að stórátaki í málefnum knattspyrn-unnar sem gerir ráð fyrir því að deildin verði með framkvæmdastjóra, sbr. drög sem lögð eru fram til kynningar. Í því verkefni er gert ráð fyrir að deildin annist rekstur íþróttavallar auk starfsmannahalds. Þess er því óskað að aðalstjórn Umf. Selfoss leggi þessu lið og vinni með knattspyrnudeildinni í þessu máli. Er þetta í samræmi við vilja síðasta aðalfundar. Þá er líka vilji til þessa innan núverandi bæjarstjórnar.

Fundi slitið kl. 20:30.


Fundarritarar: Anna Guðmundsdóttir og Örn Guðnason

